
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
১১


অধিকাংশ বঙ্গবাসীরাই কৃষিজীবী ছিলেন এবং এখনকার ন্যায় পথ সমস্ত বিস্তীর্ণ পরিস্কৃত ও পল্লিসমূহ বন শূন্য ছিল না। শীতপ্রধান প্রদেশে জ্বর কদাচিৎ দৃষ্টিগোচর হয়। যে সমস্ত দেশ নিরক্ষ রেখার যত সন্নিকট ম্যালেরিয়ার প্রাদুর্ভাব তথায় সেই পরিমাণে পরিদৃশ্যমাণ। প্রথমতঃ নানাবিধ পালাজ্বর, তাহার পর উক্ত বৃত্তের যত নিকটস্থ হইব ততই সল্পবিরাম জ্বর, পরিশেষে অবিরাম জ্বর দৃষ্টিগোচর হইবে। যেদেশে বায়ুর গড় স্বাভাবিক উত্তাপ চল্লিশ ডিগ্রির অপেক্ষা ন্যূন তথায় ম্যালেরিয়ার জ্বর নাই। কোন একটীমাত্র ভৌতিক নিয়মের বৈলক্ষণ্য ম্যালেরিয়া উৎপত্তির কারণ নহে। কতকগুলি ঘটনা একত্র সমবেত হইলে উহার উৎপত্তি হয়। ভূমির জলাকর্ষণী-শক্তি, সেই ভূমি জল দ্বারা অভিষিক্ত হওয়া, ৪০ ডিগ্রির উপর তাপ, এবং সূর্যকিরণ দ্বারা ভূমির উপরিস্থ ও অভ্যন্তরস্থ জল শুষ্ক হইয়া বাম্পাকারে উর্দ্ধে আকৃষ্ট হওয়া, এই সমস্ত একত্রিত হইয়া পরস্পর কার্য্য করিলে উহার উদ্ভব হয়। কেবল মাত্র সূর্য্যকিরণ অথবা কেবল মাত্র জল পৃথক্ পৃথক্ রূপে কার্য্য করিলে কিছুমাত্র অনিষ্ট সাধন করিতে পারে না। আমাদের দেশে চৈত্র বৈশাখ এবং জ্যৈষ্ঠ এই তিন মাসে সূর্য্যের কিরণ ও উত্তাপ যেমন প্রখর হয়, বৎসরের মধ্যে এমন আর অন্য কোন সময় হয় না। কিন্তু এই কয় মাসই বৎসরের মধ্যে স্বাস্থ্যকর। আবার বর্ষা-

				 এই পাতা শেষ সম্পাদিত হয়েছে ০৪:৫৫টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

